Ашық сабақ

Сабақ тақырыбы: ҮЙ ЖАНУАРЛАРЫ,  « С» дыбысы.
Сабақ түрі: жаңа сабақ
Сабақтың мақсаты: Үй жануарлары, [ c ] дыбысын машықтандыру.
Міндеттері: 
1.Білімділік: Үй жануарларының түрлерімен таныстыру. Олардың атауларын ажыратуға үйрету.
2.Түзете-дамушылық: «С» дыбысын буын, сөз ішінде дұрыс ажырата білуге үйрету. Фонематикалық қабылдауын дамыту, ойын тапсырмалар арқылы ойлау, есте сақтау қабілеттерін дамыту.
3. Тәрбиелік: Тазалыққа, ұқыптылыққа тәрбиелеу.
 Әдіс-тәсілдері: Әңгімелесу, көрсету, сұрақ-жауап, түсіндіру, ойындық, көрнекілік.
Көрнекіліктер: ойыншықтар, суреттер, карточкалар.
Сабақ барысы: 
I. Сәлемдесу! 
- Сәлеметсің бе! 
- Бүгінгі көңіл күйін қалай?
II. Өткен тақырыпты қайталау.
1.Үй тапсырмасын тексеру. 
2 .Ауа-райы туралы әңгімелесу.
 - Қазір жылдың қай мезгілі?
 - Бүгінгі ауа-райы қандай?
 - Қанша жыл мезгілі бар?
III. Тыныспен жұмыс.
 1. Түрлі-түсті жапырақты үрлеу.
 2. Мақта үрлеу.
IV. Дауыспен жұмыс.
 1. Дауысты дыбыстарды. ( дауыстап, жәй, сыбырлап айту).
V. Артикуляциялық жаттығулар.
«Кесе», «Сағат», «Саңырау құлақтарды», «Тәтті шырын»,
«Ат шауып келеді»
VI. Дыбыстану. " С" дыбысы.
 1). «С дыбысының артикуляциясы»
  Ерін жымиып тұрады;Тістердің арасы шамамен 1 мм ашық; Тілдің ұшы төменгі тістерге тіреліп тұрады;Тілдің ортасы көтеріңкі, ортасында
жырашық болады, сонымен ауа жолы шығады.Тілдің бүйір жақтаулары жоғарғы азу тістерге тиіп тұрады; Жұмсақ таңдай көтеріліп, мұрынға баратын ауа жолын жабады, дыбыс перделері ашылады;
2). «С» дыбысын дұрыс айт, анық айт. 
Са – со – су – сы
Со – су – са - сы
Сұ – со – са – сы
Аса асы Усу осы
Осо асу Ысы ұсы

3). Cөздермен жұмыс. Қайтала.
«С» дыбысы бар аңдар: қасқыр, арыстан, жолбарыс
«С» дыбысы бар кісі аттары: Сымбат, Самат, Асылай, Қасым

4). Сөздерді көпше түрде айт
Құс – құстар
Сабақ – сабақтар
Ыдыс – ыдыстар
Қасқыр - қасқырлар
Сона - соналар

VII. Жаңа тақырыпты түсіндіру. 
Педагог  үй жануарларының түрімен таныстырады. Олардың адамға қандай пайдасы бар екенін түсіндіреді. 
1. Сюжеттік суретпен жұмыс.
Педагог көрсеткен үй жануарларының суреттерін атау және сөйлем құрау. 
Саусақ жаттығулары
Ешкі
Күнде тәртіп бұзыпты,
Балаларды сүзіпті.
Жемістерді үзіпті,
Мүйізіне тізіпті  (бала саусақтарымен ешкіні жасайды)
Мысық
Пеш үстінде мысық отыр,
Аздап көзін қысып отыр.
Тышқан етін жегісі кеп,
Тісі оның қышып отыр (саусақтарымен мысықты жасайды)

VIII. Жаңа сабақты бекіту. 
1.Дидактикалық ойын « Сәйкестендіру». Әрбір жануарға тән, ерекшеліктерді сәйкестендіреді. Мысалы: Сиыр - сүт.
IX.Қорытынды.
 Өтілген тақырып бойынша сұрақ-жауап алу. 
- Бүгінгі сабақта немен таныстық?
 - Қандай үй жануарлары туралы сөйлестік? 
Педагог сабақта белсенділік танытқаны үшін бағалап, мадақтайды.
VI. Үйге тапсырма. 
1.Дәптермен жұмыс: Үй жануарының атауларын жаттап келу, саусақ жаттығуларын қайталау. 
2.Қоштасу.


